
  UVOD

Na području općine Stari Grad Sarajevo, na otvorenom prostoru - Trg oslobođenja, od 18.09. do 21.09. 2003.g. održan je 1. sajam pčelarstva i pčelarske opreme Dani pčelarstva Sarajevo 2003. Učešće na ovom Sajmu uzelo je 42 subjekata sa područja cijele Bosne i Hercegovine. Obzirom na veliki interes, kao i na originalan koncept koji je naišao na podršku proizvođača odlučeno je da se Sajam postane tradicionalan i da se održava svake godine. 
Pripreme za održavanje 2. Sajma otpočele su oktobra 2003. godine upućivanjem elaborata i prijedloga za sufinansiranje Sajma iz budžetskih sredstava: općini Stari Grad, gradu Sarajevo, Kantonu Sarajevo i Federaciji BiH, a po završetku istog krenulo se u pripreme za 3. Sajam pčelarstva i pčelarske opreme.  

Prva državna institucija koja je reagirala na naša pismena obraćanja bilo je Ministarstvo privrede Kantona Sarajevo, koje je prepoznalo vrijednost ovog projekta i preporučilo Vladi Kantona Sarajevo da podrži ovu manifestaciju.

Dosta rano u pripremu Sajma  se uključila i Gradska uprava Sarajevo, koja je podržala održavanje Sajma. 
Pripremu Sajma pčelarstva značajno su pomogli i podržali: USAID -  Linking Agricultural Markets to Producers – LAMP, Općina Stari Grad Sarajevo i Općina Centar Sarajevo.
Ceremoniji otvaranja 3. Sajma prisustvovali su i obratili se prisutnima: g-din Brian Fahey-USAID Lamp, pomoćnik federalnog ministra poljoprivrede Ahmed Duranović; načelnik Općine Centar g. Dževad Bećirević; te pomoćnik Gradonačelnika Grada Sarajeva g-din Ramiz Kadić.
CILJEVI  SAJMA: 

Sajam ima za cilj doprinijeti još većem međusobnom upoznavanju i razmjeni iskustava pčelara sa područja grada Sarajeva, Kantona sarajevo i cijele Bosne i Hercegovine i zemalja okruženja. 

U ovoj oblasti su prisutni brojni problemi, koji sputavaju razmah ove djelatnosti, među kojima je najizraženiji neuvezanost kupaca i prodavaca, odnosno slabe karike u lancu: pčelari-trgovci.Također znatan izvor poteškoća u radu ovog sektora predstavlja nedostatak adekvatnog zakona o pčelarstvu. 
Jedan od posebno važnih ciljeva Sajma  je skretanje pažnje javnosti na mogućnosti koje nudi područje Bosna i Hercegovina, ali i vršenje pritiska, putem medija, na organe vlasti da preduzmu sve korake i donesu zakonsku regulativu koja će omogućiti i podržati ovu djelatnost. Takođe na ovaj način želimo skrenuti pažnju šire javnosti na  potrebu da se suzbije distribucija patvorina na prostoru Bosne i Hercegovina. 
Pojedinačni ciljevi održavanja ovogodišnjeg  Sajma su:

- edukacija pčelara, putem pet jednodnevnih seminara širom BiH (Ljubuški, Bihać, banjaluka, Tuzla i Sarajevo),  o važećim zakonskim propisima i primjena istih;
- organiziranje znanstveno-stručne, tematske rasprave o stanju u oblasti pčelarstva i perspektivama u okviru ovog područja uz učešće više eksperata, znanstvenih radnika i praktičara iz ove oblasti, te objavljivanje ove tematske rasprave u posebnoj publikaciji;
- održavanje takmičarske izložbe pčelinjih proizvoda na Trgu oslobođenja;
- ocjenjivanje  pčelinjih proizvoda u sedam kategorija i dodjela 2 posebne nagrade.
Sajam  ima i edukativni karakter pa je u toku trajanja Sajma  organizirano nekoliko predavanja iz oblasti tehnologija pčelarenja. Ova predavanja održali su mr. Goran Mirjanić (Banja Luka), doc.dr. Suvad Lelo (Sarajevo), mr. Jozo Grbavac (Mostar), dr. Rankica Bahtijarević (Sarajevo) i prof. dr. Nikola Kezić (Zagreb).
Jedan od prioriteta organizacije Sajma pčelarstva i pčelarske opreme jeste pružanje mogućnosti građanima da nabave kvalitetne proizvode direktno od proizvođača po sniženim cijenama.
 UČESNICI 3. MEĐUNARODNOG FESTIVALA 

Na 3. Sajmu pčelarstva i pčelarske opreme učešće je uzelo 90 izlagača na 80 štandova iz cijele BiH, te Hrvatske i Srbije i Crne Gore. 
U toku samog Festivala isti je bio posjećen kako od građana BiH tako i od organiziranih grupa iz Zenice, Mostara, Travnika, Maglaja te posjeta iz Bjelovara, Virovitice, Metkovića i dr.
PRODAJNA IZLOŽBA
Na Trgu oslobođenja u Sarajevu, na površini od  5.977 m2,  od '08. do 11.09.2005. godine u terminu od 0800 do 2000 sati svakodnevno se odvijala prodajna izložba. Na toj izložbi izlagači su ponudili širok spektar pčelinjih proizvoda i opreme za pčelarstvo.  

U toku same izložbe izlagači su posjetiocima davali upute kako da koriste određene proizvode, a bila je omogućena i degustacija. Posjeta Sajmu bila je veoma dobra. Računamo da je Festival posjetilo oko 25.000 posjetilaca (kupci i lica koji su tražili savjete, ostvarivali kontakte i razmjenjivali adrese) među kojima je bilo i organiziranih grupa iz raznih dijelova Bosne i Hercegovine kao i turista iz inostranstva (organizirane grupe iz Bjelovara, Virovitice, Metkovića). Cilj prodajne izložbe je bio približiti proizvođače potrošačima, omogućiti direktan kontakt putem kojeg će se iskristalizirati određene nejasnoće i nedoumice i svakako širiti akciju “Proizvodimo/Kupujmo domaće”.

 OCJENJIVANJE PROIZVODA

Ovogodišnji 3. sajam pčelarstva i pčelarske opreme u okviru svog sadržaja značajnu pažnju poklanja stručnom ocjenjivanju izloženih pčelinjih proizvoda. 
Z A P I S N I K

o zasjedanju Ocjenjivačkog suda (žirija) Bee-festa, 3. Sajma pčelarstva i pčelarske opreme – Dani pčelarstva, Sarajevo 2005. na sjednici održanoj 10. septembra/rujna 2005.

Članovi Ocjenjivačkog suda (žirija) Bee-festa, 3. Sajma pčelarstva i pčelarske opreme – Dani pčelarstva Sarajevo 2005. u sastavu:


1. Dr. Rankica Bahtijarević, predsjednica

2. Mr. Goran Mirjanić, član

3. Mr. Bedrija Alić, član

4. Doc dr. Tidža Muhić-Šarac, član

5. Mira Babajić, član

6. Mesud Lakota, Udruženje potrošača, član

Zapisničar: Indira Šabanić

Zasjedao je u Sarajevu, 10. septembra 2005. godine i na osnovu Pravilnika o ocjenjivanju  kvaliteta meda i drugih pčelinjih proizvoda izvršio ocjenjivanje prijavljenih uzoraka.

Za takmičarski dio 3. Sajma pčelarstva i pčelarske opreme - Dani pčelarstva Sarajevo 2005. prijavljen je ukupno 51 uzorak. Kako u kategoriji lipa (2) i tilovina (1) nije bilo dovoljan broj uzoraka (3) isti nisu uzeti u takmičarski dio. Uzorke za analizu uzela je direktno sa izložbenih štandova Komisija u čijem sastavu je bilo 4 osobe i to: 

1. Mira Babajić, pčelar – član žirija

2. Službena osoba - veterinarski inspektor 

3. Službena osoba - veterinarski inspektor

4. zapisničar Indira Šabanić

Nakon što su uzorci uzeti metodom slučajnog uzorka isti su prebačeni u Direkciju Sajma gdje su komisijski šifrovani i otpremljeni u ovlaštene laboratorije, i to: 

1. Labaratoriju Kantonalne veterinarske stanice Sarajevo i 

2. Labaratoriju Veterinarskog fakulteta Univerziteta u Sarajevu.

Labaratorije su uz vanredno zalaganje osoblja vrlo kvalitetno i stručno izvršile laboratorijske analize dostavljenih uzoraka o čemu postoji sva neophodna dokumentacija koja će se dostaviti pčelarima.

Na sjednici Žirija, održanoj 10.09.2005.g., nakon organoleptičke provjere i uvida u laboratorijske analize Žiri je jednoglasno dodijelio priznanja Bee-festa, 3. Sajma pčelarstva i pčelarske opreme – Dani pčelarstva Sarajevo 2005., kako slijedi:

a) MED - KATEGORIJE

I- VRIJESAK

1. PRVO MJESTO  – Zlatna plaketa, red. br. 28 - Andrić Nebojša, Doboj

2. DRUGO MJESTO – Srebrna plaketa, red. br. 49 – Herzeg-med, Trebinje

3. TREĆE MJESTO – Bronzana plaketa, red. br. 41 – Bilić Robert, Ljubuški

II- KADULJA

1. PRVO MJESTO – Zlatna plaketa, red. br. 35 – Pčelarstvo Bilić, Ljubuški

2. DRUGO MJESTO – Srebrna plaketa, red. br. 39 – Ante Bošnjak, Ljubuški

3. TREĆE MJESTO – Bronzana plaketa, red. br. 31 – Mate Mucić, Ljubuški

III-BAGREM

1. PRVO MJESTO – Zlatna plaketa, red. br 6 – Apimed, Sanski Most

2. DRUGO MJESTO –– Srebrna plaketa, red. br 27 - Pčelica Medina, Zenica

3. TREĆE MJESTO – Bronzana plaketa, red. br 2 – Trešnjo Abdurahman, Konjic

IV- LIVADA

1. PRVO MJESTO – Zlatna plaketa, red. br 4 – Apimed, Sanski Most

2. DRUGO MJESTO –– Srebrna plaketa, red. br 26 – Pčelica Medina, Zenica

3. TREĆE MJESTO – Bronzana plaketa, red. br 18 – Čajić Hamid, Sarajevo

V-ŠUMSKI MED
1. PRVO MJESTO –  Zlatna plaketa, red. br 29 – Bimed, Bijeljina

2. DRUGO MJESTO –– Srebrna plaketa, red. br 45 - Halilović Admir, Sarajevo

3. TREĆE MJESTO – Bronzana plaketa, red. br 44 – Semir Rizvić, Doboj

V I– KESTEN 
1. PRVO MJESTO – Zlatna plaketa, red. br 17 – Čajić Hamid, Sarajevo

2. DRUGO MJESTO –– Srebrna plaketa, red. br. 5 – Apimed, Sanski Most

a) Također, dodijeljene su i DVIJE posebne nagrade, i to:

1) Žiri dodjeljuje Posebnu nagradu ZA IZVRSNOST KVALITETA MEDA U SAĆU za uzorak br. 10. pčelaru Mahmutović Ibrahimu iz Cazina.
2) Cijeneći sveukupni doprinos razvoju pčelarstva u BiH Žiri je imao zadovoljstvo da ocjeni prijedloge pčelara praktičara i oda posebno priznanje za sveukupni doprinos razvoju pčelarstva u BiH. Cijeneći njegov nesebični doprinos razvoju pčelarstva i dugogodišnje iskustvo u pčelarstvu koje je prenio i na svoje sinove, te iskazani dugogodišnji entuzijazam Žiri je jednoglasno odlučio da se nagrada ZA POSEBAN DOPRINOS U RAZVOJU PČELARSTVA U BIH ove godine dodjeli Obiteljskom gospodarstvu Bilić – pčelaru Ivanu Biliću iz Ljubuškog.

Žiri je zadržao pravo da nakon takmičenja može u bilo kojem trenutku ponovno analizirati bilo koji uzorak od prijavljenih proizvoda, te može, ukoliko dođe do razlike u kvalitetu proizvoda nagrađenih vrsta meda javno povući dodjeljenu nagradu.

Sarajevo, 10.09.2005.g.
Zajednička je ocjena da svi pregledani uzoraci imaju izvrsnost kvalitete. 
Sajam se odvijao prema slijedećem programu:
P R O G R A M

Četvrtak 08.09.2005.

12,00-12,45 CEREMONIJA SVEČANOG OTVARANJA Sajma, Trg oslobođenja – Glavna pozornica
Obraćanja:

                   - direktorica Festivala Samira Katica-Arnautović
                   - načelnik Općine Centar  - Dževad Bećirević                   

                   - pomoćnik  gradonačelnice Grada Sarajeva Ramiz Kadić

            - ministar privrede Kantona Sarajevo Abid Šarić 


 - pomoćnik ministra Federalnog ministarstva poljoprivrede, vodoprivrede i šumarstva mr. Ahmet Duranović
                   -  USAID LAMP – Brian Fahey
PRODAJNA IZLOŽBA

Od 08. 09.2005. godine do 11.09.2005 godine u terminu od 08,00 do 20,00 sati  na Trgu oslobođenja bit će prodajna izložba i savjetovanje građana, razgledanje proizvoda i poslovni kontakti.

Mjesto održavanja: Trg oslobođenja

09. 09. 2005. PETAK:

10, 00-11, 30- Okrugli stol „Pčelarstvo u BiH i regionu – aktuelno stanje i perspektive“

Moderator: mr Bedrija Alić, 

- Prezentacija: „Pčelari iz BiH na APIMONDIA-i“,  Predrag Milošević „Herzeg-med“ i dr. vet. Sanin Tanković, Ured za veterinarstvo BiH

- Prezentacija: „Seminari u BiH za pčelare praktičare“, g-đa Samira Katica-Arnautović, direktorica Bee-festa

- Učešće u diskusiji: Aktivnosti  Kantonalnog ministarstva privrede Sarajevo-  dr. vet. Aladin Macanović, 
- Aktivnosti Federalnog ministarstva poljoprivrede, vodoprivrede i šumarstva –mr. Ahmed Duranović, 

11,30-12,00  Diskusija, pitanja i odgovori, te ZAKLJUČCI Okruglog stola
Mjesto održavanja: Velika sala općine Stari Grad – Zelenih beretki br. 4

15,00 – 15,30 Prezentacija izuma pčelara Seada Delića iz Zenice – „Nova seleća košnica“ – Trg oslobođenja, glavna pozornica

10. 09. 2005. SUBOTA
EDUKATIVNI PROGRAM

Moderator dr. Rankica Bahtijarević

10,00-10,45 „Položaj medonosne pčele APIS MELLIFERA LINNAEUS (Hymenoptera: Apidae) u biološkoj klasifikaciji organizama i interakcija čovjek – pčela“ doc.dr Suvad Lelo, Univerzitet u Sarajevu

10,45-11,00 Diskusija, pitanja i odgovori

11,00-11,45 – „Med-namirnica životinjskog porijekla i legislativa koja ga prati „–mr. Jozo Grbavac, Sveučilište u Mostaru

10,45-11,00 - Diskusija, pitanja i odgovori

11,00-11,45- „Borba protiv  varoe i upotreba organskih kiselina“ - mr. Goran Mirjanić, Univerzitet u Banja Luci

11,45-12,00- Diskusija, pitanja i odgovori

12,00 – 12,45 „"Organska certifikaciji meda i drugih pcelinjih proizvoda", dr Rankica Bahtijarević,
12,45-13,00- Diskusija, pitanja i odgovori

13,00-13,45 „ Borba protiv pčelinjih bolesti tehnološkim metodama“ prof. Dr Nikola Kezić, Sveučilište u Zagrebu 

Mjesto održavanja: Velika sala općine Stari Grad – Zelenih beretki br. 4

14,00 CEREMONIJA PROGLAŠENJA DOBITNIKA PRIZNANJA

Mjesto održavanja: Trg oslobođenja

KULTURNO-UMJETNIČKI PROGRAMI

„Tradicionalne igre i pjesme iz Bosne i Hercegovine“ nastupi kulturno-umjetničkih društava i izvornih grupa iz Bosne i Hercegovine

08.09.2005. - 12,30 -13,00  

10.09.2005. - 15,00-15,30   

Mjesto održavanja:  Trg oslobođenja i okolni  gradski trgovi 
ZAKLJUČCI, PREPORUKE I MJERE 

Održavanjem Bee festa - Sajma pčelarstva i pčelarske opreme, Dani pčelarstva Sarajevo značajno se doprinijelo afirmaciji oblasti pčelarstva u Bosni i Hercegovini, kao i afirmaciji grada Sarajeva, Kantona Sarajevo i države Bosne i Hercegovine u cjelini.

Prilikom realizacije zacrtanog programa  Sajma pčelarstva i pčelarske opreme došli smo do slijedećih zaključaka, preporuka i mjera koje je neophodno preduzeti kako bi 4. Međunarodni sajam pčelarstva BEE FEST, Sarajevo 2006., doživio još veći skok i svekoliku afirmaciju: 

1. Pčelarima u Bosni i Hercegovini potrebna je javna afirmacija, adekvatna promocija i podsticaj njihovim aktivnostima. U tom cilju Sajam ima značajnu ulogu. Imajući u vidu činjenicu da Sajam nije profitno usmjeren (iako ima  karakter sajamske manifestacije) već mu je cilj afirmacija i prezentacija api sektora u BiH i okruženju neophodno je iznaći stalna sredstva financiranja organizacije ovog sajma. U tom cilju potrebno je da se, prije svega u budžetima općine Stari Grad, grada Sarajeva i Kantona Sarajevo, Federacije BiH i institucija BiH, ali i šire, planiraju sredstva za poticaj ovoj veoma atraktivnoj  manifestaciji.

2. U pogledu normativne zaokruženosti ove oblasti u BiH potrebna je hitna reakcija Federalnog ministra poljoprivrede,vodoprivrede i šumarstva, Vlade Federacije BiH, Vijeća ministara BiH u pogledu donošenja nedostajućih propisa iz oblasti pčelarstva, a naročito Zakona o pčelarstvu u BiH. 

3. Potrebno je organizirati kontinuiranu edukaciju, po mogućnosti na terenu, o prihvatljivim tehnologijama pčelarstva i upotrebi sredstava za suzbijanje bolesti pčela.
4. S ciljem širenja kruga proizvođača meda, potrebno je organizirati predstavljanje organizacija koje pružaju pomoć poljoprivrednicima i organizacijama koje ih finansijski mogu podržati (banke, mikrokreditne organizacije) i to u područjima gdje postoji interes za ovu vrstu proizvodnje i pomoći.

5. Također je potrebno da istup prema organima vlasti bude koordiniran i zajednički kako bi se postigao što bolji efekat. S tim u vezi Sajam je podstakao što brže formiranje krovne bh. Asocijacije za  pčelarstvo. Isto tako, neophodno je formirati regionalna udruženja pčelara u svim sredinama gdje to još nije učinjeno s ciljem registracije i animacije pčalara sa terena.
6. Ovogodišnji Sajam pčelarstva i pčelarske opreme ukazao je na potrebu imenovanja jedne laboratorije na području BiH koja bi imala sve predispozicije za kvalitetnu analizu meda i otkrivanje eventualnih patvorina. 

7. Veliko zadovoljstvo nam pruža činjenica da smo ove godine imali za partnere Sajma: USAID - LAMP, koji su prepoznali naše napore da se afirmišu proizvođači koji se bave  pčelarstvom. 
8. Direkcija Sajma zahvaljuje Vladi Kantona Sarajevo,  Ministarstvu privrede Kantona Sarajevo,  Ministarstvu prostornog uređenja i zaštite okoliša Kantona Sarajevo,  Federalnom ministarstvu poljoprivrede, vodoprivrede i šumarstva, Općini Stari Grad, Gradskoj upravi Sarajevo, našem partneru USAID-LAMP, našim pokroviteljima: Europlakatu, JKP Parku i JP Tržnice i pijace, medijskim pokroviteljima: Federalnoj televiziji, TVX, TVSA, RTV Vogošća, NRTV Studio 99, RTV USK, Radio Mostar, HS kablovska TV, Jutarnjim novinama, Oslobođenju i dr. koji su svojom pomoći omogućili da 3. Sajam pčelarstva i pčelarske opreme bude što uspješnije organiziran.

*     *     *

                   Organizatori 3. BEE-FESTA - Sajma pčelarstva i pčelarske opreme: 

           EKO NVO Dio Srca Sarajevo

         Društvo PROMOCULT Sarajevo 

     033/236-136, 061/100-415
     bee@bee.tea-fest.ba

